
Lluniau gan HCC a Ruth Rees 

Cynhyrchwyd y cyhoeddiad hwn fel rhan o’r Rhaglen Datblygu Cig Coch 2018-2023 sy’n 
cael ei chyflawni gan Hybu Cig Cymru gyda chefnogaeth Rhaglen Datblygu Gwledig - 
Cymunedau Gwledig Llywodraeth Cymru 2014-2020, a ariennir gan Gronfa Amaethyddol 
Ewrop ar gyfer Datblygu Gwledig a Llywodraeth Cymru. 

Roedd y rhaglen yn cynnwys tri phrosiect strategol: Stoc+, prosiect cynllunio iechyd 
anifeiliaid, Cynllun Hyrddod Mynydd, prosiect gwella geneteg, ac Ansawdd Cig Oen 
Cymru, prosiect ansawdd bwyta.

Cynnwys

Mae Cig Oen Cymru PGI (Dynodiad Daearyddol Gwarchodedig) yn gynnyrch bwyd 
premiwm ag enw da ledled y byd am ei ansawdd a’i flas.

I wneud yn siŵ   r bod y sector mor gydnerth, cynaliadwy a phroffidiol â phosib 
mewn marchnad fyd-eang fwy a mwy cystadleuol, mae Hybu Cig Cymru (HCC) 
wedi sefydlu prosiect Ansawdd Cig Oen Cymru fel rhan o’i Raglen Datblygu Cig 
Coch.

Yn astudiaeth bum mlynedd gynhwysfawr o’r sector, mae prosiect Ansawdd Cig 
Oen Cymru yn defnyddio’r arferion gorau i lunio glasbrint o gysondeb o ran blas – 
gan alluogi ffermwyr a phroseswyr Cymru i fodloni gofynion marchnad sy’n newid.

Mae’r llyfryn hwn yn cyflwyno’r canlyniadau ansawdd cig o bedwerydd treial 
prosiect Ansawdd Cig Oen Cymru, a gyflawnwyd yn 2022. 

Dyluniwyd y treial i ymchwilio i effaith ffactorau ar y fferm a ffactorau prosesu 
ar ansawdd bwyta a maethol cig oen. Roedd y treial wedi tynnu 480 o banelwyr 
ynghyd mewn tri lleoliad ar draws y DU. Roeddent wedi asesu ansawdd bwyta Cig 
Oen Cymru. 

Wedi’u cynnwys yma mae dadansoddiad o ganlyniadau ansawdd bwyta cig y 
paneli blasu defnyddwyr, yn ogystal â dylanwadau demograffeg ac arferion y 
cyfranogwyr o ran prynu cig oen.

Edrychir hefyd ar bwysigrwydd ansawdd maethol cynnyrch cig oen.

Rhagair

Nod prosiect Ansawdd Cig Oen Cymru yw ymchwilio i effaith ffactorau ar y fferm 
a ffactorau prosesu ar ansawdd bwyta Cig Oen Cymru PGI (Dynodiad Daearyddol 
Gwarchodedig).

Mae’r ddogfen hon yn amlinellu canlyniadau’r pedwerydd treial ansawdd cig. 
Roedd y pedwerydd treial yn ymchwilio i effaith dull crogi’r cig (achilles a 
chroesgoes), pecynnu dan wactod (VAC), pecynnu drwy addasu’r atmosffer (MAP) 
a’r darn o gyhyr (y lwyn, pen bras ac ochr orau’r forddwyd) ar ansawdd bwyta cig 
oen. Daeth y darnau o lwyn, pen bras ac ochr orau’r forddwyd Cig Oen Cymru PGI 
o ffermydd ledled Cymru. Ymchwiliwyd hefyd i effaith tad yr ŵ   yn ar ansawdd y cig.

Cynhaliwyd paneli blasu defnyddwyr yn ystod 2022 yn Lerpwl, Malvern a 
Wrecsam, gydag aelodau’r panel yn dod o’r ardaloedd cyfagos. Roedd y panelwyr 
wedi blasu a rhoi sgôr i saith darn o gig oen, gan seilio eu sgoriau ansawdd bwyta 
ar y priodoleddau arogl, breuder, suddlonder, hoffi’r blas, a hoffi’n gyffredinol ar 
raddfa 0-100. Cynhaliwyd dadansoddiad maeth ar gynnwys braster a mwynau cig 
oen coch y prosiect. 

Crynodeb

Paneli Blasu Defnyddwyr
Yn y treial hwn, roedd y dull crogi, y dull pecynnu a’r darn o gyhyr i gyd wedi cael 
effaith ar ansawdd bwyta.  

Roedd gan gig o garcasau cig oen a oedd wedi’u crogi’n “goesgroes” sgoriau 
ansawdd bwyta uwch na’r rhai a oedd yn cael eu crogi gan y tendon Achilles, a 
hynny ar gyfer yr holl briodoleddau ansawdd bwyta (breuder, suddlonder, arogl, 
blas a hoffi’n gyffredinol). 

Roedd gan gig oen wedi’i becynnu dan wactod sgoriau synhwyraidd uwch na 
chig wedi’i becynnu drwy addasu’r atmosffer, a hynny ar gyfer pob priodoledd, yn 
enwedig suddlonder a hoffi’r blas. 

Dangosodd canlyniadau’r darn o gyhyr mai’r pen bras oedd â’r sgorau synhwyraidd 
uchaf ar gyfer yr holl briodoleddau, yna’r lwyn ac ochr orau’r forddwyd. Ar gyfer 
rhai priodoleddau, roedd cysylltiad rhwng y darn o gyhyr â’r dull crogi, yn ogystal 
â phecynnu, gyda’r ffactorau hyn yn effeithio llai ar y pen bras na’r lwyn ac ochr 
orau’r forddwyd.

Canfuwyd bod tad yr ŵ   yn yn cael effaith sylweddol ar freuder, suddlonder a hoffi 
cyffredinol, ond mae’r effaith hon yn cael ei ddrysu gan effaith y fferm. 

Sgoriodd y samplau Cig Oen Cymru PGI o’r treial hwn yn dda o ran boddhad 
defnyddwyr. Ar gyfer y pen bras, y lwyn ac ochr orau’r forddwyd, roedd cyfanswm 
o 89%, 83% a 79% (yn y drefn honno) o asesiadau’r defnyddwyr yn nodi bod y cig 
o leiaf “yn ansawdd bob dydd”, gyda 58%, 44% a 31% (yn y drefn honno), yn rhoi 
sgôr “gwell nag ansawdd bob dydd” ac “ansawdd premiwm”.    

Demograffeg Paneli Blasu Defnyddwyr
Cynhaliwyd paneli defnyddwyr Blwyddyn 4 rhwng mis Hydref a mis Rhagfyr 2022. 
Roedd hyn yn ystod yr ‘argyfwng costau byw’ lle’r oedd cyflenwad a diffygion 
bwyd byd-eang yn creu cyfnod o galedi ariannol, gyda phrisiau ynni a bwyd yn 
codi. Efallai fod y ffactorau hyn wedi effeithio ar rai o’r ymatebion a roddwyd. 

Yn Nhreial 4, roedd faint o gynnyrch cig oen oedd yn cael ei fwyta yn fwy na’r 
hyn a welwyd yn Nhreial 3 (treial ar sail effaith tymhorol a rhyw’r cig oen) gyda 
50% o’r panelwyr yn bwyta golwython/cytledau yn fisol neu’n wythnosol, 47% yn 
bwyta cig wedi’ giwbio/ mins, 44% yn bwyta coes cig oen, a 40% yn bwyta prydau 
tecawê bob mis neu bob wythnos. 

Ar gyfartaledd, roedd y panelwyr a aseswyd yn credu bod cig oen yn ddrud yn 
hytrach nag yn rhad, yn iach yn hytrach nag yn afiach ac yn hawdd ei baratoi yn 
hytrach nag yn anodd ei baratoi. Ar gyfartaledd, ystyriwyd bod blas ac arogl yn 
gyson dda, gyda sgoriau ychydig yn is ar gyfer breuder. 

Roedd y defnyddwyr yn credu bod llawer o ffactorau’n bwysig wrth ddewis cig 
oen, gydag o leiaf 95% o bobl yn ystyried priodoleddau synhwyraidd, y breuder a’r 
suddlonder yn bwysig, ac 81% yn dweud bod profiad o fwynhad yn y gorffennol 
yn weddol bwysig neu’n bwysig iawn. Roedd rhwng 70% a 77% o ddefnyddwyr yn 
ystyried lles anifeiliaid, maeth/iachusrwydd, gwybodaeth am darddiad a’r effaith 
amgylcheddol yn bwysig.

Roedd defnyddwyr hŷ  n yn fwy tebygol o fwyta’r rhan fwyaf o’r cynnyrch cig oen, 
gyda mwy na 50% o’r rhai dan 25 oed yn anaml neu byth yn bwyta golwython/
cytledau, lwyn wedi’i rhostio, coes neu ysgwydd. Roedd grŵ   p oedran yn effeithio 
ar bwysigrwydd rhai ffactorau wrth ddewis cig oen. Lles anifeiliaid, effaith 
amgylcheddol, maeth/iachusrwydd a gwybodaeth am darddiad oedd bwysicaf i 
grwpiau oedran hŷ  n. Roedd yr holl briodoleddau synhwyraidd yn gymedrol bwysig 
neu’n bwysig iawn i bob grŵ   p oedran.

Roedd rhyw y panelwr yn effeithio ar ba mor aml roedd prydau cig oen tecawê 
yn cael eu prynu, gyda mwy o ddynion na menywod yn prynu’r rhain bob wythnos 
neu bob mis. Roedd mwy o fenywod yn dweud “pwysig iawn” am werth da am 
arian, ymddangosiad, pa mor hawdd oedd paratoi, maeth/iachusrwydd, effaith 
amgylcheddol, profiad yn y gorffennol a gwybodaeth am darddiad o’i gymharu â 
dynion.

Roedd galwedigaeth y defnyddiwr neu alwedigaeth yr aelwyd yn cael gryn effaith 
ar agweddau ac ymddygiad. Roedd incwm yn effeithio ar fwyta golwython/
cytledau, coes ac ysgwydd oen, ond nid ar doriadau eraill o gig. Ym mhob achos, 
roedd cyfran y bobl sy’n bwyta cig oen yn fisol neu’n wythnosol ar ei hisaf yn y 
grŵ   p incwm is (<£25k y flwyddyn). Fodd bynnag, roedd faint oedd yn cael ei fwyta 
gan y grwpiau incwm canolig yn uwch na’r grŵ   p incwm uchel.

Cafodd lleoliad y panel rai effeithiau sylweddol ar ymddygiad prynu. Roedd cig 
oen yn cael ei fwynhau fwyaf gan y rheini a oedd yn cymryd rhan ym mhaneli 
Malvern, a oedd hefyd yn bwyta golwython/cytledau, yr ysgwydd a choes cig oen 
amlaf. 

O ran parodrwydd i dalu, incwm a galwedigaeth yr aelwyd a gafodd yr effaith 
fwyaf. Roedd prif gategorïau galwedigaeth yr aelwyd 1 (e.e. rheolwr, prif 
weithredwr) a 3/4 (e.e. technegydd, nyrs, yr heddlu, dyn tân) yn fodlon talu mwy 
am ansawdd premiwm na grwpiau 5/6 (e.e. ysgrifennydd, clerc, cynorthwyydd 
siop, gweithiwr gofal) a 7/8 (e.e. ffermwr, pysgotwr, trydanwr, plymwr). Roedd 
effaith incwm yr aelwyd yn sylweddol, gyda’r grŵ   p incwm uchaf yn fodlon talu 
mwy am gig oen o ansawdd “Gwell na bob dydd” a “Premiwm”.

Ansawdd maethol cig oen
Nid oedd dull crogi na phecynnu yn cael unrhyw effaith sylweddol ar grwpiau 
asidau brasterog, cynnwys braster mewngyhyrol, haearn na sinc. 
Roedd y darn o gyhyr yn effeithio ar yr holl grwpiau asidau brasterog, braster 
mewngyhyrol, haearn a chynnwys sinc.

I fod yn gymwys, rhaid i anifeiliaid Cig Oen Cymru PGI gael eu geni a’u magu yng 
Nghymru a’u lladd mewn lladd-dai cymeradwy. 

Daeth yr ŵ   yn ar gyfer y treial hwn o ffermydd ledled Cymru, lle mae gwahanol 
systemau ffermio, sy’n addas i’r lleoliad a’r amgylchedd, yn cael eu defnyddio 

Gall nifer o ddylanwadau greu amrywiadau mewn ansawdd bwyta, gan gynnwys 
ffactorau ar y fferm a ffactorau prosesu. Gall amrywiaeth yn ansawdd cig ddeillio 
o amrywiaeth o ddulliau prosesu a dulliau ffermio. Mae’r rhain yn cynnwys 
elfennau fel deiet pesgi’r ŵ   yn, rhyw’r ŵ   yn, systemau rheoli, aeddfedu cig, toriadau 
cig gwahanol a dulliau crogi’r cig.

Mae paneli defnyddwyr yn adnodd hanfodol ar gyfer asesu ansawdd cig a darparu 
dealltwriaeth o farn y cyhoedd, a’u profiadau bwyta. Dyfeisiodd y Sefydliad Bwyd-
Amaeth a Biowyddorau (AFBI) fethodoleg ar gyfer y paneli blasu defnyddwyr a’r 
dadansoddiad asidau brasterog a mwynol.

Cefndir

Caffael ŵ   yn

Roedd y lladd-dai yng Nghymru a oedd yn cymryd rhan yn y pedwerydd treial 
wedi caffael cyfanswm o 96 oen o 4 fferm yng Nghymru (Ffigur 1). Roedd y  
rhain yn ŵ   yn gwryw a chawsant eu pesgi a’u lladd ym mis Awst 2022.  
Cofnodwyd mesurau pwysau byw yr ŵ   yn bob pythefnos yn ystod y cyfnod  
pesgi 6 wythnos olaf.

Casglwyd data ychwanegol ar y tad a’r marciwr genetig. Cafodd hyn ei wneud 
drwy brofion DNA gan ddefnyddio Uned Samplu Meinwe (TSU). Cafodd y tad ei 
neilltuo gan dechnoleg DNA.

Cafodd yr ŵ   yn eu dewis i’w lladd yn unol â manyleb darged:

 	 Pwysau carcas oer 16-22kg
 	 Dosbarthiadau cydffurfiad – E, U, R
 	 Dosbarthiad braster – 2, 3L, 3H

Ar gyfer Treial 4, roedd yr holl ŵ   yn a ddewiswyd o fewn y dosbarth braster a’r 
fanyleb cydymffurfio. Ar gyfer pwysau marw, dewiswyd ŵ   yn ychwanegol o’r 
fanyleb pwysau oherwydd cyfyngiadau arbrofol, gyda 27 o ŵ   yn yn drymach na 
22.0kg. Pwysau carcas cyfartalog 20.9kg - pwysau yn amrywio rhwng 17.2 a 
24.0kg.

Dull

Ffigur 1. Lleoliadau ffermydd ar gyfer Treial 4.

Paratoi Sampl

Anfonwyd y darnau o gyhyr at y Gangen Fwyd yn y Sefydliad Bwyd-Amaeth a 
Biowyddorau (AFBI) lle cawsant eu haeddfedu mewn tymheredd o 4°C. Sicrhawyd 
bod y samplau’n gytbwys ac yna cawsant eu haeddfedu am 8 diwrnod.

Paratowyd toriadau lwyn ac ochr orau’r forddwyd o’r naill ochr a’r llall ar 
gyfer dadansoddiad maeth ac ansawdd synhwyraidd. Roedd y dadansoddiad 
synhwyraidd yn defnyddio’r un technegau safonol a gydnabyddir yn fyd-eang ac 
a ddatblygwyd gan Meat Standards Australia (MSA). Cafodd y samplau eu torri’n 
ddarnau sgwâr 15mm trwchus o faint tebyg, cyn cael eu lapio i’w grilio. Paratowyd 
y darnau’n ‘gytbwys’ er mwyn sicrhau bod pob darn yn cael ei samplo gan wahanol 
bobl, mewn lleoliadau eraill ac ar wahanol ddyddiadau. Hefyd roedd safle’r 
samplau ar y gril yn amrywio.

Samplwyd tri darn o gyhyr o bob oen. Roedd hanner yr ŵ   yn wedi’u crogi o’r 
tendon Achilles a hanner wedi’u crogi’n “coesgroes” (Ffigur 2). O’r ddau ddull o 
grogi carcasau, ymchwiliwyd i ddwy dechneg wahanol ar gyfer pecynnu cig hefyd. 
Cafodd hanner y darnau o gyhyr a samplwyd eu pecynnu dan wactod a hanner eu 
pecynnu drwy addasu’r atmosffer. Cafodd samplau eu cludo i Ogledd Iwerddon 
(AFBI) a’u cadw mewn tymheredd oer (4°C) am 8 diwrnod ar ôl eu lladd. 

Cafodd y darnau o gyhyr hyn eu samplu gan baneli blasu defnyddwyr a’u hasesu 
ar gyfer cyfansoddiad asidau brasterog, cynnwys sinc a haearn.

Coesau agored Coesgroes

Ffigur 2. Disgrifiad o ddulliau crogi.

Paneli Blasu Defnyddwyr

Cynhaliwyd y paneli blasu defnyddwyr ar gyfer Treial 4 yn 2022 mewn tri lleoliad 
– Lerpwl, Malvern a Wrecsam. Cynhaliwyd y paneli yn unol â phrotocolau Meat 
Standards Australia; roedd pob lleoliad yn cynnwys 160 o ddefnyddwyr mewn 
wyth grŵ   p o 20. 

Cyn blasu’r cig oen, gofynnwyd i’r panelwyr am eu cefndir, eu ffordd o fyw a’u 
profiad blaenorol o brynu cig oen er mwyn rhoi cyd-destun demograffig i’r 
ymatebion. Roedd holl wybodaeth y panelwyr yn ddienw.

Yr ail ran o’r holiadur oedd asesiad ansawdd bwyta o saith sampl o wahanol 
ddarnau o gig, wedi’u grilio. Gofynnwyd i’r panelwyr i roi sgôr rhwng 0 a 100 
iddynt yn seiliedig ar y canlynol:

 	 Hoffi’r arogl
 	 Breuder
 	 Suddlonder
 	 Hoffi’r blas
 	 Hoffi’n gyffredinol

Hefyd gofynnwyd i’r defnyddwyr roi sgôr i bob sampl ar gyfer boddhad o ran 
ansawdd, yn seiliedig ar raddfa pedwar pwynt:

1. 	 Anfoddhaol

2. 	 Ansawdd bob dydd boddhaol

3. 	 Ansawdd gwell na bob dydd

4. 	 Ansawdd premiwm

Yn olaf, gofynnwyd i’r defnyddwyr am eu ‘parodrwydd i dalu’ ar gyfer pob un o’r 
graddau boddhad.

Dull gweithredu ar gyfer ansawdd maethol
Defnyddiwyd y samplau o’r lwyn, y pen bras ac ochr orau’r forddwyd a oedd ar 
ôl ar gyfer dadansoddi ansawdd maeth. Roedd y dadansoddiad hwn yn cynnwys 
cyfanswm braster mewngyhyrol, asidau brasterog a mwynau unigol y cig.  

Dadansoddiad
Cafodd data ansawdd bwyta’r defnyddwyr a’r wybodaeth ddemograffig ategol 
eu dadansoddi, a chafodd canlyniadau’r holl holiaduron eu rhoi mewn tablau 
gan ddefnyddio meddalwedd arbenigol. Cafodd archwiliadau sicrhau ansawdd 
ychwanegol eu cynnal hefyd.

Dadansoddwyd effeithiau’r tymor a lleoliad y panel yn ystadegol, ynghyd 
â gwybodaeth ychwanegol gan gynnwys dosbarthiadau braster a graddau 
cydffurfiad o’r lladd-dai (a oedd yn ddata anghytbwys).

“Roedd hi’n wych cymryd rhan a dod i wybod mwy am fy ŵ   yn. Ar ôl iddynt besgi maen 
nhw’n cael eu gwerthu, felly roedd yn ddiddorol iawn dilyn y broses a gweld sut mae 
gwahanol ŵ   yn yn datblygu. Rydw i wir wedi mwynhau cymryd rhan gan ei fod yn 
agor eich llygaid i bopeth sy’n digwydd o fewn eich praidd. Rwy’n falch fy mod i, a 
ffermwyr eraill, yn gallu helpu astudiaethau Hybu Cig Cymru i wella ansawdd yr ŵ   yn 
sy’n cael eu cynhyrchu yn y wlad.”

Ogwyn Thomas 

Ogwyn Thomas 
Llettyngors, Llanfyndd    

Mae Ogwyn yn ffermio tua 600 o 
ddefaid a mwy na 50 o fuchod sugno 
ar ei fferm 170 erw, ac hefyd yn elwa 
ar rentu 120 erw o dir.  

Mae Ogwyn yn cael help ar ei fferm, 
sydd wedi bod yn y teulu ers tua 70 
mlynedd, gan ei fab, Daniel. Mae 24 
o ŵ   yn Ogwyn wedi cymryd rhan yn y 
prosiect. 

Ansawdd Bwyta’r Cig 

Canlyniadau Paneli Blasu Defnyddwyr

Effaith dull crogi’r carcasau 
Roedd y dull crogi’r carcasau’n effeithio ar yr holl sgoriau synhwyraidd, gyda chig 
o ŵ   yn wedi’i grogi’n “coesgroes” yn sgorio’n uwch na charcasau wedi’u crogi gan y 
tendon Achilles (Ffigur 3). 

Roedd cysylltiad rhwng y darn o gyhyr a’r dull crogi ar gyfer breuder a suddlonder, 
sy’n cadarnhau bod dull crogi’r carcasau yn effeithio ar y darnau o gyhyr mewn 
ffyrdd gwahanol (Ffigur 4). Roedd y gwelliant mewn sgoriau breuder oherwydd 
crogi’r carcasau’n goesgroes yn arwyddocaol i’r lwyn ac ochr orau’r forddwyd, ond 
nid i’r pen bras. Roedd y gwelliant mewn sgoriau suddlonder o ganlyniad i grogi’r 
carcasau’n goesgroes yn arwyddocaol i’r lwyn yn unig.

Canlyniadau

Ffigur 3. Effaith y dull crogi ar sgoriau defnyddwyr.

Ffigur 4. Effaith dull crogi x darn o gyhyr ar sgoriau panel.

Effaith Pecynnu
Cafodd pecynnu effaith sylweddol ar bob sgôr synhwyraidd i ddefnyddwyr. Roedd 
sgoriau synhwyraidd ar gyfer pecynnu dan wactod yn uwch na’r sgoriau pecynnu 
drwy addasu’r atmosffer, a hynny ar gyfer yr holl briodoleddau, yn enwedig 
suddlonder a hoffi blas (Ffigur 5).

Effaith y darn o gyhyr

Cafodd y darn o gyhyr effaith sylweddol ar bob priodoledd. Mae Ffigur 6 yn 
dangos prif effeithiau’r darn o gyhyr; y pen bras oedd â’r sgoriau uchaf ar gyfer 
yr holl briodoleddau, yna’r lwyn ac yna ochr orau’r forddwyd. Mae’r ddau darn o 
gyhyr yma’n wahanol ar gyfer pob priodoledd (ac eithrio suddlonder). Ar gyfer 
rhai priodoleddau, roedd cysylltiad rhwng y darn o gyhyr â’r dull crogi (Ffigur 6), a 
hefyd â phecynnu, gyda’r ffactorau hyn yn effeithio llai ar y pen bras na’r lwyn ac 
ochr orau’r forddwyd. 

Ffigur 5. Effaith deunydd pecynnu ar sgoriau panelwyr.

Ffigur 6. Effaith y darn o gyhyr ar sgoriau defnyddwyr.

Effaith yr hwrdd a’r fferm
O’r 96 o anifeiliaid yn y treial hwn, roedd modd adnabod y tad ar gyfer 65 
ohonynt. Nodwyd pedwar ar bymtheg o hyrddod (A-T), wedi’u dosbarthu ar draws 
y pedair fferm. 
Roedd amrywiaeth o sgoriau breuder cymedrig ar gyfer pob oen unigol, yn ôl 
fferm a thad (Ffigur 7). Mae’r canlyniadau hyn yn dangos nad oedd fawr o effaith 
ar freuder y pen bras, ond bod mwy o effaith ar y lwyn ac ochr orau’r forddwyd. 
Mae hefyd yn dangos bod cryn amrywiaeth ymysg yr ŵ   yn o un hwrdd. Disgwylir 
hyn oherwydd dylanwad y fam, amrywiad genetig arferol a ffactorau nad ydynt  
yn enetig.

O’r 19 hwrdd a nodwyd, dim ond 12 oedd â mwy nag un oen yn y treial, a gafodd 
eu cynnwys mewn dadansoddiad ystadegol. Gan ddefnyddio ystadegau gwahanol 
ble mae effaith y fferm yn cael ei hanwybyddu, yna mae hyrddod C, E a J yn 
cynhyrchu cig oen gyda’r sgorau cymedrig uchaf ar gyfer breuder. Gwelwyd 
effeithiau tebyg ar gyfer suddlonder a hoffi’n gyffredinol. 

Fodd bynnag, roedd effeithiau’r fferm a’r hwrdd yn ddryslyd oherwydd bod gan yr 
hyrddod gysylltiad cryf â ffermydd. Felly, roedd hi’n amhosibl gwahanu effaith y 
fferm a’r tad yn yr astudiaeth hon. Byddai angen mwy o ŵ   yn, hyrddod a ffermydd 
ar gyfer ymchwil pellach. 

Efallai fod y canlyniadau hyn yn deillio o un neu fwy o nifer o ffactorau, 
gan gynnwys dylanwad genetig y tad, gwahaniaethau hwsmonaeth/rheoli, 
gwahaniaethau microbïom rhwng ffermydd neu, yn wir, efallai bod effaith y lladd-
dy yn cyfrannu at y canlyniadau. Fodd bynnag, mae’n amhosibl canfod pa rai o’r 
ffactorau hyn sy’n bwysig o’r set ddata fach hon. Mae’r canlyniadau’n awgrymu bod 
effaith y tad a/neu’r fferm ar ansawdd synhwyraidd yr ŵ   yn yn bwysig iawn o ran 
ansawdd cyffredinol, ac o bosibl yn cyfiawnhau dadansoddiad pellach gyda mwy o 
hyrddod ac ŵ   yn o bob hwrdd a fferm.

Boddhad ymysg prynwyr

Roedd y darn o gyhyr yn effeithio ar ganran y panelwyr a oedd yn rhoi pob sgôr 
bodlonrwydd (1 – Anfoddhaol, 2 – Ansawdd Bob Dydd Boddhaol, 3 - Gwell nag 
ansawdd bob dydd, 4 – Premiwm). Ar gyfer y pen bras, y lwyn ac ochr orau’r 
forddwyd, roedd cyfanswm o 89%, 83% a 79% (yn y drefn honno) o asesiadau’r 
defnyddwyr yn nodi bod y cig o leiaf “yn ansawdd bob dydd”, gyda 58%, 44% a 
31% yn rhoi sgôr “gwell nag ansawdd bob dydd” a “premiwm” (Ffigur 8).    

Roedd cynnydd mewn bodlonrwydd oherwydd crogi’r cig yn y dull coesgroes, gyda 
47% a 41% o ddefnyddwyr yn rhoi sgôr “Gwell na safon bob dydd” neu “Bremiwm” 
i gig wedi’i grogi’n goesgroes ac o’r tendon Achilles. 47% a 42% oedd y canrannau 
hyn yng nghyswllt pecynnu dan wactod a phecynnu drwy addasu’r atmosffer. 
Cafwyd cyfran ychydig yn uwch o sgoriau “anfoddhaol” mewn cyswllt â chig wedi’i 
grogi o’r tendon Achilles ac wedi’i becynnu drwy addasu’r atmosffer (16% o’i 
gymharu â 13%, Ffigur 10).

Ffigur 7. Effaith y tad ar y sgoriau breuder cymedrig ar gyfer ŵ   yn unigol sy’n deillio o bob hwrdd 
ar gyfer tri darn o gyhyr (a) Pen bras, (b) Lwyn, (c) Ochr Orau’r Forddwyd.

(c) Ochr orau’r forddwyd 

(b) Lwyn

Ffigur 8. Effaith y darn o gyhyr ar ganran yr asesiadau panelwyr ar gyfer bodlonrwydd.

Ffigur 9. Effaith y dull crogi ar ganran yr asesiadau panelwyr ar gyfer bodlonrwydd.

Ffigur 10. Effaith deunydd pecynnu (Pecynnu drwy Addasu’r Atmosffer – MAP, Pecynnu dan 
Wactod – VC) ar % asesiadau panel ar gyfer bodlonrwydd.

40%

30%

20%

10%

0%

Effaith y darn o gyhyr ar ganran yr asesiadau panelwyr ar gyfer bodlonrwydd

Pen bras Lwyn Ochr orau’r forddwyd

 Anfoddhaol    Ansawdd bob dydd boddhaol    Gwell nag ansawdd bob dydd    Premiwm

%
 a

se
si

ad
au

 d
ef

ny
dd

w
yr

50%

60%

40%

30%

20%

10%

0%

Effaith dull crogi’r cig ar fodlonrwydd

Achilles Coesgroes

 Anfoddhaol    Ansawdd bob dydd boddhaol    Gwell nag ansawdd bob dydd    Premiwm

%
 a

se
si

ad
au

 d
ef

ny
dd

w
yr

50%

60%

40%

30%

20%

10%

0%

Effaith deunydd pecynnu ar fodlonrwydd 

MAP VAC

 Anfoddhaol    Ansawdd bob dydd boddhaol    Gwell nag ansawdd bob dydd    Premiwm

%
 a

se
si

ad
au

 d
ef

ny
dd

w
yr

50%

60%



18

Prosiect Ansawdd Cig Oen Cymru Treial 4 | Darn o gyhyr, dull crogi a phecynnu  

Demograffeg Defnyddwyr   

Gofynnwyd amrywiaeth o gwestiynau ynghylch agweddau ac ymddygiad i bob 
defnyddiwr, yn ogystal â rhai economaidd-gymdeithasol. Gofynnwyd i’r panelwyr:  
“Pa rai o’r cynhyrchion cig oen canlynol ydych chi’n eu bwyta?”. Roedd 50% o’r 
panelwyr yn bwyta golwython/cytledau bob mis neu bob wythnos, 47% yn bwyta 
cig oen wedi’i giwbio neu fins, 44% yn bwyta coes cig oen a 40% yn bwyta prydau 
tecawê bob mis neu bob wythnos. 

O ran lleoliad prynu, roedd 56% o’r panelwyr yn prynu cig oen “yn aml” neu “bob 
amser” o archfarchnad, ac roedd 44% yn prynu cig oen “weithiau” neu “fyth” o 
archfarchnad. Roedd 32% yn prynu cig oen “yn aml” neu “ bob amser” gan gigydd, 
12% o siop fferm, 6.5% ar-lein a 10% o ffynonellau eraill. 

Gofynnwyd cwestiynau am ddylanwadau ar ymddygiad prynu cig oen. Roedd y 
canlyniadau hyn yn dangos bod 64% neu fwy o’r defnyddwyr o’r farn bod pob 
un ohonynt yn weddol bwysig neu’n bwysig iawn, gydag o leiaf 95% o bobl yn 
dweud bod y priodoleddau synhwyraidd, breuder a suddlonder yn weddol bwysig/ 
pwysig iawn, ac 81% yn dweud bod profiad o fwynhad yn y gorffennol yn weddol 
bwysig neu’n bwysig iawn. Roedd rhwng 70 a 77% o ddefnyddwyr yn ystyried lles 
anifeiliaid, maeth/iachusrwydd, gwybodaeth am darddiad a’r effaith amgylcheddol 
yn weddol bwysig neu bwysig iawn.

Gofynnwyd i’r aseswyr “Yn eich profiad chi, a ydych chi’n meddwl bod cig oen “yn 
ddrud neu’n rhad”, “yn iach neu ddim yn iach”, “yn anodd i’w baratoi-yn hawdd i’w 
baratoi”, “yn aml yn wydn-wastad yn frau”, “y blas yn wael yn aml-y blas wastad yn 
dda” ac “yr arogl yn aml yn ddrwg- arogl wastad yn dda” (Tabl 1).

“Mae gallu defnyddio technoleg DNA i wirio pwy yw rhieni’r ŵ   yn yn mynd i fod yn 
ddiddorol iawn, yn ogystal â gweld pa rai sy’n datblygu ac yn pesgi’n gynt er mwyn 
rhoi’r cig o’r ansawdd gorau. Pan ofynnwyd i mi gymryd rhan, roedd yn rhywbeth 
roeddwn i’n awyddus i fod yn rhan ohono – gorau po fwyaf o waith ymchwil sy’n  
cael ei wneud er mwyn gallu canfod beth sy’n effeithio ar ansawdd cig oen Cymru.   
O ganlyniad i’r treial hwn, os ydym yn dod i ddeall mwy am y ffordd orau o becynnu 
ein cig oen, y gorau fydd y cynnyrch rydyn ni’n ei gyflwyno i’n cwsmeriaid.”

Gareth Morgan 

Gareth Morgan 
Fferm Bron-y-Glyn 

Mae Gareth yn ffermio 600 o ddefaid 
a 75 o fuchod sugno ar Fferm Bron-y-
Glyn yn Llanfynydd, Caerfyrddin, gyda’i 
wraig Ina, ei fab, Steffan, a’i ferch, Carys. 

Roedd Gareth, pedwaredd genhedlaeth 
ei deulu i weithio ar y fferm 320 erw, 
yn pwyso tua 60 o ŵ   yn bob pythefnos 
cyn i 24 ohonynt ymuno â’r treial 

Ar gyfartaledd, roedd y panelwyr a aseswyd yn credu bod cig oen yn ddrud yn 
hytrach nag yn rhad, yn iach yn hytrach nag yn afiach ac yn hawdd ei baratoi yn 
hytrach nag yn anodd ei baratoi (Tabl 1). Ystyriwyd bod blas ac arogl yn gyson 
dda, gyda sgoriau ychydig yn is ar gyfer breuder(Tabl 1). Effeithiwyd ar y ffactorau 
hyn gan leoliad, oedran, rhyw, prif alwedigaeth yr aelwyd, incwm a datganiad pobl 
ynghylch mwynhau cig oen.

Profiad y panel Disgrifiadau byr o’r effeithiau sylweddol

a. Cost  	Y panelwyr iau (< 25 oed) oedd y lleiaf tebygol o ystyried 
bod cig oen yn ddrud. 

 	Roedd menywod yn fwy tebygol o weld cig oen yn iach 
o’i gymharu â dynion.

b. Iachusrwydd  	Roedd panelwyr o Malvern yn fwy tebygol o ystyried bod 
cig oen yn iach o’i gymharu â phobl o Lerpwl a Wrecsam.

 	Roedd panelwyr hŷ  n (>65) yn fwyaf tebygol o ystyried  
cig oen yn iach.

 	Roedd aelodau’r panel o aelwydydd lle mai ffermwr, 
pysgotwr, gweithiwr llaw, peiriannwr, trydanwr, saer, 
plymwr ac ati yw’r brif alwedigaeth yn fwy tebygol o 
ystyried bod cig oen yn iach.

 	Roedd aelodau’r panel sy’n dweud eu bod yn mwynhau 
cig oen yn llawer mwy tebygol o ystyried bod cig oen yn 
iach na’r rheini sy’n bwyta cig oen yn anaml.

c. Pa mor hawdd   
   yw paratoi’r cig

 	Roedd panelwyr o Malvern a Wrecsam yn fwy tebygol 
o ystyried cig oen yn hawdd i’w baratoi o’i gymharu â’r 
rheini o Lerpwl. 

 	Roedd panelwyr dros 45 oed yn fwy tebygol o  
ystyried cig oen yn hawdd i’w baratoi o’i gymharu â 
phanelwyr iau.

 	Roedd y panelwyr a ddywedodd eu bod yn mwynhau 
neu’n hoffi cig oen yn llawer mwy tebygol o weld cig  
oen yn hawdd i’w baratoi.

d. Breuder  	Roedd panelwyr o Malvern a Wrecsam yn fwy tebygol 
o ystyried cig oen yn hawdd i’w baratoi o’i gymharu â’r 
rheini o Lerpwl. 

 	Roedd panelwyr dros 45 oed yn fwy tebygol o ystyried cig 
oen yn hawdd i’w baratoi o’i gymharu â phanelwyr iau.

 	Roedd y panelwyr a ddywedodd eu bod yn mwynhau 
neu’n hoffi cig oen yn llawer mwy tebygol o weld cig oen 
yn hawdd i’w baratoi.

e. Blas  	Roedd panelwyr a ddywedodd eu bod yn mwynhau neu’n 
hoffi cig oen yn llawer mwy tebygol o ystyried bod cig 
oen wastad yn blasu’n dda.

f. Arogl  	Mae panelwyr sy’n bwyta cig oen yn aml yn fwy tebygol o 
ddweud bod arogl da ar gig oen.

Tabl 1. Crynodeb o’r prif safbwyntiau ar gost, pa mor iach a pha mor hawdd yw paratoi cig oen.

Lamb

Ffactorau sy’n effeithio ar agweddau ac ymddygiad defnyddwyr

Effaith grŵ   p oedran

Roedd panelwyr hŷ  n yn fwy tebygol o fwyta’r rhan fwyaf o’r cynnyrch cig oen (e.e. 
golwython, coes, ysgwydd, wedi’i giwbio). Ni chafodd grŵ   p oedran a lleoliad prynu 
unrhyw effaith sylweddol ar brynu cynnyrch cig oen tecawê ym Mlwyddyn 4.

Roedd lles anifeiliaid, effaith amgylcheddol, maeth/iachusrwydd a gwybodaeth 
am darddiad yn ffactorau prynu pwysicach mewn grwpiau oedran hŷ  n, yn 
wahanol i’r canfyddiad poblogaidd mai pobl ifanc sy’n poeni fwyaf (Ffigur 11).

Ffigur 11. Effaith grŵ   p oedran ar bwysigrwydd ffactorau wrth ddewis cig oen.

Roedd grŵ   p oedran yn effeithio ar ymatebion y defnyddwyr yng nghyswllt pan 
ofynnwyd y pedwar datganiad canlynol i’r rheini a oedd yn bresennol:

 	 Rwy’n mwynhau cig oen, mae’n rhan bwysig o fy neiet

 	 Rwy’n hoffi cig oen, mae’n rhan gyson o fy neiet

 	 Rwy’n bwyta rhywfaint o gig oen

 	 Anaml iawn ydw i’n bwyta cig oen

Dywedodd 39% o’r grŵ   p 18-24 eu bod yn “mwynhau” neu’n “hoffi cig oen ac yn ei 
ystyried yn rhan reolaidd o’u deiet”; cynyddodd hyn i 50-61% ar gyfer y rhai 35 
oed i fyny (Ffigur 12). 

Ffigur 12. Effaith grŵ   p oedran ar ddatganiad am gig oen.

Ffigur 13. Effaith rhyw’r defnyddiwr ar brynu prydau parod.

Yn nhreial 4, roedd rhyw y panelwr yn effeithio ar ba mor aml roedd prydau cig 
oen tecawê yn cael eu prynu, gyda mwy o ddynion na menywod yn prynu’r rhain 
bob wythnos neu bob mis (Ffigwr 13).  

Roedd rhyw aelodau’r panel yn effeithio ar bwysigrwydd y canlynol:

 	 Ymddangosiad
 	 Pa mor hawdd i’w baratoi 

 	 pryderon amgylcheddol
 	 A gwybodaeth am darddiad y cig

O ran prynu cig oen, roedd mwy o fenywod yn teimlo bod y paramedrau hyn yn 
weddol bwysig neu’n bwysig iawn o’u cymharu â dynion. 

Effaith galwedigaeth ac incwm   

Cynhaliwyd treial 4 paneli blasu defnyddwyr rhwng mis Hydref a mis Rhagfyr 
2022, adeg o galedi ariannol gyda phrisiau ynni a bwyd yn cynyddu. Efallai fod y 
ffactorau hyn wedi effeithio ar rai o’r ymatebion a roddwyd. 

Yn wahanol i dreialon blaenorol, roedd galwedigaeth yn cael effaith sylweddol 
ar ba mor aml roedd rhai cynhyrchion/toriadau cig oen yn cael eu bwyta, gyda 
golwython/cytledau, lwyn wedi’i rhostio, coes ac ysgwydd yn cael eu bwyta fwy 
gan rai grwpiau galwedigaeth nag eraill. Y defnyddwyr a oedd yn prynu mwyaf 
oedd panelwyr â galwedigaethau yng Ngrŵ   p 5, 6, 7 ac 8 (e.e. ysgrifennydd, clerc, 
cynorthwyydd siop, ffermwr, pysgotwr, trydanwr, plymwr, Tabl 2).

Roedd prif alwedigaeth yr aelwyd, grŵ   p 1, (e.e. rheolwr, prif weithredwr) yn bwyta 
mwy o goesau cig oen (P<0.001), ysgwydd (heb ei ddangos; P<0.001) ac, i raddau 
llai, lwyn wedi’i rhostio (heb ei ddangos; P<0.05), tra bod grwpiau galwedigaeth 
9 a 10 (gan gynnwys myfyrwyr, a phobl di-waith) yn prynu’r rhain yn llai aml. Ni 
effeithiwyd ar y toriadau cig eraill.

O ran prynu yn ôl lleoliad, ychydig iawn o effaith sylweddol a gafodd 
galwedigaeth y panelwr ei hun.

Cafodd galwedigaeth y panelwr ei hun effaith sylweddol ar y datganiad am gig 
oen, gyda grwpiau galwedigaeth 1 (e.e. rheolwr) a 2 (e.e. gwyddonydd, meddyg) yn 
cynnwys y nifer fwyaf o bobl a oedd yn hoffi neu’n mwynhau cig oen (Ffigur 14). 

Cod Galwedigaeth

1 Prif weithredwr, deddfwr, rheolwr, rheolwr gyfarwyddwr, ac ati.

2 Gwyddonydd proffesiynol, meddyg, peiriannydd, athro, proffesiwn 
cyfreithiol, ac ati.

3 Technegydd, nyrs, gweithiwr TG, maes cyllid, gweinyddol,  
gwerthwr, artist, ac ati. 

4 Plismon, dyn tân, y fyddin, ac ati.

5 Ysgrifennydd, gwasanaeth i gwsmeriaid, clerc cyffredinol, ac ati.

6 Gweithiwr siop, gweinydd, ariannwr, trin gwallt, gweithiwr  
gofal personol, ac ati.

7 Ffermwr, pysgotwr, gweithiwr llaw, ac ati.

8 Dyn gweithio peiriant, trydanwr, saer, plymwr, ac ati.

9 Myfyriwr, gŵ   r/gwraig tŷ  , ac ati.

10 Ddim mewn gwaith cyflogedig ar hyn o bryd.

Roedd incwm yn effeithio ar y nifer y golwython/cytledau, coesau ac ysgwyddau a 
oedd yn cael eu bwyta (Ffigur 15). Ym mhob achos, roedd cyfran y bobl sy’n bwyta 
cig oen yn fisol neu’n wythnosol ar ei hisaf yn y grŵ   p incwm is (<£25k y flwyddyn). 
Fodd bynnag, roedd y grwpiau incwm canol yn bwyta mwy na’r grŵ   p incwm uchaf 
(£75,000 y flwyddyn). Gall hyn awgrymu effaith incwm a diwylliant.

Ffigur 14. Effaith galwedigaeth yr aelwyd ar ddatganiad am gig oen.

Ffigur 15. Effaith incwm ar fwyta toriadau cig neilltuol.

Tabl 3. Prisiau cymedrig (£/kg) y byddai panelwyr yn fodlon eu talu – effaith incwm yr aelwyd.

Parodrwydd i dalu   

Gofynnwyd i’r panelwyr nodi’r pris y byddent yn fodlon ei dalu ar gyfer y pedwar 
categori boddhad. Roedd aelwydydd lle’r oedd y brif alwedigaeth yn grwpiau 1 a 3 
a 4 yn fodlon talu mwy am ansawdd premiwm na grwpiau 5 a 6 a 7 ac 8. Gwelwyd 
effaith debyg ar gyfer “Ansawdd Gwell na Bob Dydd”. 

Roedd effaith incwm aelwydydd yn sylweddol ar gyfer tri o’r categorïau ansawdd, 
gyda’r grŵ   p incwm uchaf yn fodlon talu mwy am gig oen o ansawdd uwch, a’r 
grŵ   p incwm isaf yn fodlon talu mwy am gig anfoddhaol (Tabl 3). Efallai bod 
aelwydydd incwm is yn prynu toriadau cig rhatach a defnyddio dulliau coginio 
priodol ar gyfer y toriadau hyn.

Ystod incwm Anfoddhaol 
(£/kg)

Ansawdd 
bob dydd 
boddhaol  

(£/kg)

Gwell nag 
ansawdd bob 
dydd (£/kg)

Premiwm  
(£/kg)

<£25,000 pa 5.71b 9.07 12.66a 16.26a

£25,000-£50,000 
pa 3.97a 8.74 12.53a 16.60a

£50,000-£75,000 
pa 3.64a 8.94 12.98a 17.10a

>£75,000 pa 3.80a 8.86 14.67b 19.18b

Cymedr cyffredinol 4.25 9.03 12.45 17.02

SED 0.580 0.549 0.607 0.719

Sig. *** pa ** **

pa – y flwyddyn. Mae gwerthoedd mewn colofn nad ydynt yn rhannu uwchysgrifen gyffredin 
yn wahanol iawn (P<0.05).

Tabl 4. Effaith crogi’r cig, pecynnu a’r darn o gyhyr ar y prif grwpiau asidau brasterog, a braster mewngyhyrol ar werthoedd 
tebygolrwydd.

Ansawdd maethol 

Asidau Brasterog

Dadansoddwyd samplau lwyn, pen bras ac ochr orau’r forddwyd Cig Oen Cymru 
PGI ar gyfer canfod cyfanswm braster mewngyhyrol, asidau brasterog unigol, 
grwpiau asidau brasterog gan gynnwys dirlawn (SFA), monoannirlawn (MUFA), 
polyannirlawn (PUFA) a mwynau. 

Nid oedd dull crogi’r cig na’r dulliau pecynnu yn cael unrhyw effaith ar gymhareb 
asidau brasterog, braster mewngyhyrol neu gymhareb omega-6:omga-3 y cig 
oen (Tabl 4). Cafodd y darn o gyhyr effaith sylweddol gref ar yr holl baramedrau 
ansawdd maeth – grwpiau asidau brasterog a braster mewngyhyrol (Tabl 5).

Pan ymchwiliwyd ymhellach i’r darn o gyhyr, roedd gan y pen bras fwy o fraster 
mewngyhyrol (2.6%) na’r lwyn (2.3%) ac ochr orau’r forddwyd (2.4%, Ffigur 16). Nid 
oedd gwahaniaeth sylweddol mewn braster mewngyhyrol rhwng y lwyn ac ochr 
orau’r forddwyd (Ffigur 16). Mae hyn yn wahanol i’r treial cyntaf lle’r oedd gan y 
lwyn lefelau uwch o fraster mewngyhyrol (3.5%) o’i gymharu â’r pen bras (3.2%) 
ac ochr orau’r forddwyd(3.0%). 

Ffactorau SAT MUFA PUFA Omega-3 Omega-6 cymhareb 
n-6:n-3

Braster 
mewngyhyrol  

(%)

Dull crogi ns ns ns ns ns ns ns

Pecynnu ns ns ns ns ns ns ns

Darn o gyhyr P<0.001 0.011 P<0.001 P<0.001 P<0.001 0.004 P<0.001

ns – yn dangos dim canlyniad arwyddocaol.

Ffigur 16. Effaith y darn o gyhyr ar gynnwys braster mewngyhyrol (IMF).

Ffigur 17. Effaith y darn o gyhyr ar y prif grwpiau asidau brasterog.

Gwelwyd effaith y darn o gyhyr ar yr holl asidau brasterog unigol a grwpiau 
asidau brasterog, gyda’r pen bras yn cynnwys y maint uchaf o bob grwpiau braster. 
Roedd gan y pen bras a’r lwyn swm tebyg ond uwch o fraster monoannirlawn o’i 
gymharu ag ochr orau’r forddwyd (Ffigur 17). 

Roedd asidau brasterog polyannirlawn yn sylweddol uwch yn y pen bras o’i 
gymharu â’r lwyn ac ochr orau’r forddwyd. Roedd lefelau asidau brasterog 
Omega-3 ac Omega-6 yn sylweddol uwch yn y pen bras o’i gymharu â’r samplau o 
lwyn ac ochr orau’r forddwyd (Ffigur 17). Roedd gan y lwyn y lefelau isaf o fraster 
polyannirlawn, ac felly llai o omega-3 ac omega-6 (Ffigur 17).

Mwynau

Nid oedd dulliau crogi a phecynnu yn cael unrhyw effaith ar gynnwys mwynol 
cig oen, ond cafodd y darn o gyhyr effaith gref ar gynnwys haearn a sinc yr oen 
(Tabl 5). Roedd cynnwys haearn y pen bras ac ochr orau’r forddwyd yn sylweddol 
uwch na’r lwyn (Ffigur 18). Nid oedd y cynnwys haearn yn wahanol iawn rhwng y 
pen bras ac ochr orau’r forddwyd. Y pen bras oedd â’r cynnwys sinc uchaf, yna ochr 
orau’r forddwyd ac yna’r lwyn (Ffigur 19).

Tabl 5. Effaith dull crogi, pecynnu a’r darn o gyhyr ar gynnwys haearn a sinc cig oen ar 
werthoedd tebygolrwydd.

Ffactorau Haearn Sinc

Dull crogi ns ns

Pecynnu ns ns

Darn o gyhyr P<0.001 P<0.001 

ns – yn nodi nad oedd canlyniad arwyddocaol.

Ffigur 18. Effaith y darn o gyhyr ar gynnwys haearn y cig oen.

Ffigur 19. Effaith y darn o gyhyr ar gynnwys sinc y cig oen.

Mae canlyniadau’r paneli blasu defnyddwyr yn dangos bod sgoriau ansawdd cig 
oen yn dda ar y cyfan. Roedd gwahaniaethau mewn sgoriau ansawdd bwyta yn 
codi’n bennaf o ganlyniad i ddull crogi’r cig, pecynnu a’r darn o gyhyr.    

Roedd dull crogi’r carcasau’n effeithio ar sgoriau’r defnyddwyr, gyda chig o  
ŵ   yn wedi’u crogi’n “coesgroes” yn sgorio’n uwch na charcasau wedi’u crogi gan y 
tendon Achilles, a hynny ar gyfer pob priodoledd synhwyraidd. Roedd cysylltiad 
hefyd rhwng y darn o gyhyr a’r dull crogi ar gyfer breuder a suddlonder, sy’n 
cadarnhau bod dull crogi’r carcasau yn effeithio ar y darnau o gyhyr mewn ffyrdd 
gwahanol. Roedd dull crogi’n effeithio mwy ar y lwyn ac ochr orau’r forddwyd na’r 
pen bras.

Roedd pecynnu yn effeithio ar sgoriau synhwyraidd cig oen gyda phecynnu 
dan wactod yn sgorio’n uwch na phecynnu drwy addasu’r atmosffer ar gyfer 
pob priodoledd, yn enwedig suddlonder a hoffi’r blas. Roedd y darn o gyhyr yn 
dylanwadu ar effaith y dull pecynnu, sy’n dangos bod toriadau’r lwyn ac ochr 
orau’r forddwyd yn effeithio mwy ar ganlyniadau o ran hoffi’r blas, ond nid oes 
effaith sylweddol o ran y pen bras.

Roedd y darn o gyhyr yn effeithio ar y sgoriau synhwyraidd, ac yn y treial hwn, y 
pen bras oedd â’r sgoriau synhwyraidd uchaf ar gyfer yr holl briodoleddau, yna’r 
lwyn a thoriadau ochr orau’r forddwyd. Roedd dulliau crogi’r cig a phecynnu yn 
effeithio llai ar sgôr synhwyraidd y pen bras na’r lwyn ac ochr orau’r forddwyd.

Sgoriodd y samplau Cig Oen Cymru o’r treial hwn yn dda o ran boddhad. Ar gyfer 
y pen bras, y lwyn ac ochr orau’r forddwyd, roedd cyfanswm o 89%, 83% a 79% (yn 
y drefn honno) o asesiadau’r defnyddwyr yn nodi bod y cig o leiaf “yn ansawdd 
bob dydd”, gyda 58%, 44% a 31% yn rhoi sgôr “gwell nag ansawdd bob dydd” ac 
“ansawdd premiwm”.    

Demograffeg Paneli Blasu Defnyddwyr

Roedd hanner y panelwyr yn bwyta golwython/cytledau bob mis neu bob wythnos 
gyda 47% yn bwyta cig oen wedi’i giwbio/mins, 44% yn bwyta coes cig oen, a 40% 
yn bwyta prydau tecawê bob mis neu bob wythnos. 

Ar gyfartaledd, roedd y panelwyr a aseswyd yn credu bod cig oen yn ddrud yn 
hytrach nag yn rhad, yn iach yn hytrach nag yn afiach ac yn hawdd ei baratoi yn 
hytrach nag yn anodd ei baratoi. Ar gyfartaledd, ystyriwyd bod blas ac arogl yn 
gyson dda, gyda sgoriau ychydig yn is ar gyfer breuder. 

Roedd y defnyddwyr yn credu bod llawer o ffactorau’n bwysig wrth ddewis cig 
oen, gydag o leiaf 95% o bobl yn ystyried priodoleddau synhwyraidd, y breuder a’r 
suddlonder yn bwysig, ac 81% yn dweud bod profiad o fwynhad yn y gorffennol 
yn weddol bwysig neu’n bwysig iawn. Roedd rhwng 70% a 77% o ddefnyddwyr yn 
ystyried lles anifeiliaid, maeth/iachusrwydd, gwybodaeth am darddiad ac effaith 
amgylcheddol yn bwysig.

Gwelwyd fod grŵ   p oedran yn effeithio ar ganlyniadau. Roedd defnyddwyr hŷ  n yn 
fwy tebygol o fwyta’r rhan fwyaf o’r cynnyrch cig oen, gyda mwy na 50% o’r rhai 
dan 25 oed yn anaml neu byth yn bwyta golwython/cytledau, lwyn wedi’i rhostio, 
coes neu ysgwydd.

Wrth ddewis cig oen roedd panelwyr hŷ  n yn credu bod y ffactorau canlynol yn 
bwysig: lles anifeiliaid, effaith amgylcheddol, maeth/iachusrwydd a gwybodaeth 

Casgliad

am darddiad, yn wahanol i’r canfyddiad cyffredin bod pobl ifanc yn poeni fwyaf. 
Roedd yr holl briodoleddau synhwyraidd yn gymedrol bwysig neu’n bwysig iawn i 
bob grŵ   p oedran.

Roedd rhyw y panelwr yn effeithio ar ba mor aml roedd prydau cig oen tecawê 
yn cael eu prynu, gyda mwy o ddynion na menywod yn prynu’r rhain bob wythnos 
neu bob mis. Cafodd gwerth da am arian, ymddangosiad, rhwyddineb paratoi, 
maeth/iachusrwydd, effaith amgylcheddol, profiad yn y gorffennol a gwybodaeth 
am darddiad eu sgorio’n “bwysig iawn” wrth ddewis cig oen yn amlach gan 
fenywod na dynion.

Effeithiodd incwm y panelwyr ar gyfran y bobl a oedd yn bwyta cig oen yn fisol 
neu’n wythnosol, gyda’r grŵ   p incwm canolig yn bwyta’r cyfran uchaf o gig oen. 
Roedd galwedigaeth ac incwm yr aelwyd yn cael effaith fawr ar faint roedd y 
panelwyr yn fodlon talu am wahanol raddau ansawdd. 

Ansawdd maethol 

Nid oedd dulliau crogi’r cig na phecynnu yn cael unrhyw effaith ar gynnwys 
braster mewngyhyrol, asidau brasterog unigol, grwpiau asidau brasterog, 
cymhareb omega-6:omega-3, haearn na sinc samplau cig oen Treial 4. Ond, o’i 
gymharu â hyn, roedd y darn o gyhyr yn effeithio ar yr holl baramedrau hyn. 

Nid effeithiodd y dulliau crogi a phecynnu ar grynodiadau haearn a sinc, ond 
roedd y darn o gyhyr yn effeithio ar y lefelau.

 	 Roedd ansawdd bwyta lwyn Cig Oen Cymru yn dda iawn.  Nid oedd unrhyw 
dystiolaeth o flas gwael / annymunol, ac roedd dosbarthiad yr holl sgoriau 
synhwyraidd yn dda.

 	 Cafodd dulliau crogi a phecynnu effaith sylweddol ar ansawdd bwyta (ond nid 
ansawdd maeth), gan gynnig mecanwaith ymarferol ar gyfer gwella ansawdd 
cig yn ystod y cam prosesu. 

 	 Roedd tystiolaeth bod naill ai tad yr ŵ   yn neu’r fferm wedi cael effaith ar 
ansawdd bwyta cig oen, ond nid oedd hyn yn gysylltiedig ag unrhyw un 
o’r marcwyr genetig a archwiliwyd yn y prosiect hwn. Mae angen rhagor o 
ymchwil i ddeall y ffactorau sy’n gyfrifol am y gwahaniaethau hyn, er mwyn 
penderfynu a oes modd rheoli’r ffactorau hyn i roi’r ansawdd bwyta gorau.

Goblygiadau i’r diwydiant defaid 
yng Nghymru

